Заняткі 3
Тэма: Асаблівасці  беларускай мовы (выбар). Песня "Беларуская мова". Замацаванне загаднага ладу дзеясловаў. Песня "Бывайце здаровы! Жывіце багата!" (для самастойнай працы)

Праслухайце песню, дапішыце словы, якіх не хапае:
БЕЛАРУСКАЯ МОВА 
(гурт Дразды, cловы: Леанід Пранчак, музыка: Віталь Карпанаў)

Як ручаёк лясны 
У ранiшняй _______________, 
Звiнiць i ўдаль плыве, 
Як пошум спелай нiвы, 
Як зорны перазвон –
 Мелодыя _______________, –
Маёй Айчыны спеў –
Высокi i праўдзiвы. 

Ты бабуліна _______________, 
Ты матуліна ласка, 
Ты гаючая _________________, 
Ты ад болю замова. 
Хлеб на чыстым абрусе, 
Храм, дзе Богу малюся,
Ты душа Беларусі 
Беларуская ________________! 

Успомнiм, хто мы ёсць, 
Што мы — гаспадары! 
У еднасцi людской, 
А не ў зацятай змове 
Давайце гаварыць, 
Давайце гаварыць 
На роднай, на сваёй, 
На беларускай _________________. 

Ты бабуліна казка, 
Ты матуліна ласка, 
Ты гаючая краска, 
Ты ад болю ________________. 
Хлеб на чыстым абрусе, 
Храм, дзе Богу __________________, 
Ты душа Беларусі 
Беларуская мова! 

Любоўю Беларусь 
Мы здолеем сагрэць. 
Радзімая зямля, 
Майго жыцця аснова. 
Не дай памерці нам, 
Не дай нам анямець! 
Мы будзем жыць датуль, 
Пакуль жывая мова. 

Ты бабуліна казка, 
Ты матуліна ласка, 
Ты гаючая краска, 
Ты ад болю замова. 
Хлеб на чыстым абрусе, 
Храм, дзе Богу малюся, 
Ты душа Беларусі 
Беларуская мова!
https://www.youtube.com/watch?v=20vBM6YnFLg

Пра што, на вашу думку, песня “Беларуская мова”?
Выпішыце дзеясловы ў загадным ладзе.
Прыметнікі (які?): лясны, спелы, зорны, высокі, праўдзівы, гаючы, чысты, беларускі, родны, зацяты, радзімы, жывы,   (чый?) бабуліны, матуліны, людскі. Прыдумайце словазлучэнні, праскланяйце.
Бывайце здаровы
(муз. І. Любана, cл. А. Русака)
Бывайце здаровы,
Жывіце багата,
А мы ўжо паедзем
Да дому, хаты.
Ў зялёнай дубраве
Мы начаваць будзем.
Эх! Вашае ласкі
Вавек не забудзем.
У вашай гасподзе
Шырокае поле,
Няхай жа на шчасце
Цвіце ваша доля.
На рэчках на вашых
Бурлілі бы воды,
Каб плавалі з крыкам
Гусей карагоды.
Каб жыта у полі
Трубою вілося,
Каб сала у хаце
Кубламі вялося.
Штодзень у капусце
Каб плавала скварка,
А к скварцы часінай
Вялася б і чарка.
Яшчэ вам жадаем
Прыбытку у хаце –
Не мала, не многа –
Штогод па дзіцяці.
Не будзе вам крыўды
Яшчэ і за тое,
Калі пашанцуе
На год і па двое.
Бывайце здаровы,
Жывіце багата,
А мы ад’язджаем
Дадому, дахаты.
https://spevy.org/songs/byvajce-zdarovy/

Выберыце сказы-віншаванні і сказы-пажаданні:
· Сардэчна віншуем Вас з Новым годам. 
· Жадаем атрымаць як мага больш добрых адзнак па прадметах. 
· Віншуем Вас са святам восені. 
· Жадаем Вам моцнага здароўя і поспехаў у жыцці. 
· Хай усё будзе добра ў вашых справах. 
· 3 днём нараджэння віншуем Вас. 
· Вясёлых Вам зімовых канікулаў. 
· 3 вялікім поспехам ад шчырага сэрца віншуем Вас. 
· Няхай спадарожнічае Вам поспех на экзаменах.
· Багацця, здароўя, ладу ў сямі!
· Дай, Божа, каб усё было гожа!
· Каб пра Вас хвала па ўсім свеце гула!
· Каб Вы не ведалі гора і бяды!
· Каб было і ў місцы, і ў калысцы!
· Каб дзяды не ведалі бяды, а ўнукі – мукі!
· Жадаем вам мірнага неба над галавой, дабра, дабрабыту і цудоўнага настрою!
· Міру, дабра, дабрабыту Вам, Вашым родным і блізкім!
· І няхай вашыя блізкія радуюць вас сёння і кожны дзень сваёй пяшчотай, увагай, клопатам і любоўю.
· Няхай у вашым у сэрцы паселіцца радасны, вясновы настрой і застанецца там на ўвесь год.
· Хай кружыцца галава ад увагі і кампліментаў мужчын, няхай збываюцца жаданні, надзеі і мары!
· Жадаем натхніцца на цэлы год, каб тварыць, марыць і любіць! Поспехаў у вучобе, працы і жыцці!
· Хай ніякія хваробы не перашкодзяць табе жыць з задавальненнем і весела праводзіць час!
· Жадаю табе бегаць у аптэку ... толькі па вітаміны ды любімыя зёлкі для бабулі!

